
ՈՐՈՇՈՒՄ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

       Ղեկավարվելով Հայաստանի Հանրապետության քաղաքացիական օրենսգրքի 34-րդ գլխի 

կանոններով,  Երևան  քաղաքի  ավագանու  2014  թվականի  դեկտեմբերի  23-ի «Երևան քաղաքի 

սեփականություն համարվող գույքն օգտագործման տրամադրելու և օտարման 2014 թվականի 

ծրագրի վերաբերյալ» հ.270-Ն որոշմամբ հաստատված ծրագրի 3-րդ կետով՝ 

         Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 

Մարգարյան փողոցի հ.45 շենքի հ.119՝ 90.8 քմ մակերեսով բնակարանը (անշարժ գույքի 

նկատմամբ իրավունքների պետական գրանցման հ.21072015-01-0039 վկայական) 

սեփականության իրավունքով անհատույց օտարել (նվիրել) Բերջ Քարազյանին։ 

 

 
 

            ԵՐԵՎԱՆԻ ՔԱՂԱՔԱՊԵՏ                                                                       Տ. ՄԱՐԳԱՐՅԱՆ 
 
 
 
 

                                                                                                                                   



ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 
ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԱՆՀՐԱԺԵՇՏՈՒԹՅԱՆ ՄԱՍԻՆ 
 

 Երևանի ավագանու սույն որոշման նախագծով նախատեսվում է Երևան համայնքի 

սեփականություն համարվող Մարգարյան փողոցի հ.45 շենքի հ.119՝ 90.8 քմ մակերեսով 

բնակարանն անհատույց սեփականության իրավունքով տրամադրել  Ալ. Սպենդիարյանի անվան 

օպերայի և բալետի ազգային ակադեմիական թատրոնի մեներգիչ Բերջ Քարազյանին։ 

        Բերջ Քարազյանը ծնվել է 1978 թվականին, Երևանում։ Տեղափոխվել է ընտանիքով 1982 

թվականին Սիրիայի Հալեպ քաղաք, որտեղ 1995 թվականին ավարտել է «Լազար Նաջարյան, 

Գալուստ Գյուլբենկյան» կենտրոնական վարժարանը։ Հետագայում՝ ուսումը շարունակել է 

Երևանի պետական կոնսերվատորիայում, որն ավարտել է 2000 թվականին, իսկ 2003 թվականին՝ 

նույն ԲՈՒՀ-ի ասպիրանտուրան։ Նա բազմաթիվ մրցանակների դափնեկիր է՝ Տաթևիկ 

Սազանթարյանի անվան մրցույթ (2006թ.), Ավ. Իսահակյանի անվան հանրապետական մրցույթ 

(1997թ), ՀՀ վաստակավոր արտիստ (2015թ.) և այլն։ Բերջ Քարազյանը հայ կատարողական 

դպրոցի մերօրյա նվիրական և սիրելի անուններից է։ Օժտված է կատարողական բարձր 

վարպետությամբ և իր բոլոր ելույթներով զարդարում է հայ և միջազգային բեմերը։ Այսօր հանդես 

է գալիս Ալ.Սպենդիարյանի անվան օպերայի և բալետի ազգային ակադեմիական թատրոնում՝ 

տարբեր օպերային դերերգերով, որոնք մշտապես վերածվում են մշակութային տոնախմբության` 

արժանացնելով երգչին ունկնդիրների բարձր ու ջերմ գնահատականներին։  Հայ տենորը 

մշտապես փնտրված է համերգային նախաձեռնությունների ծրագրերում ոչ միայն հայրենական 

բեմահարթակների վրա, այլ նաև սահմաններից դուրս՝ հիացնելով օտար հանդիսատեսին 

հայրենական կատարողական արվեստի պրոֆեսիոնալ, բարձրարժեք դրսևորումով։  

Բերջ Քարազյանը ապրում և ստեղծագործում է Երևանում, բնակվում է կնոջ և զավակի 

հետ համատեղ և հանդիսանում է բնակարանային պայմանների կարիքավոր։ 

Հաշվի առնելով բնակարանային պայմանների բարելավման անհրաժեշտությունը, 

ստեղծագործելու համար պայմաններ ապահովելու նպատակով  մշակվել է ավագանու սույն 

որոշման նախագիծը։  

           

                  ԵՐԵՎԱՆԻ ՔԱՂԱՔԱՊԵՏ                                                                        Տ. ՄԱՐԳԱՐՅԱՆ 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 

ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ 

ԲԱՑԱԿԱՅՈՒԹՅԱՆ ՄԱՍԻՆ  
 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման առնչությամբ այլ իրավական 

ակտերի ընդունման անհրաժեշտություն չի առաջանում։ 

Տ Ե Ղ Ե Կ Ա Ն Ք 
 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ 
ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 
ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման կապակցությամբ Երևանի բյուջեի 

եկամուտներում և ծախսերում փոփոխություններ չի առաջանում։ 

